
RESOLUCION CONXUNTA DAS CONSELLERIAS DE EDUCACION,
UNIVERSIDADE E FORMACION PROFESIONAL E DE SANIDADE POLA
QUE SE APROBA O PROTOCOLO DE ADAPTACION AO CONTEXTO DA
COVID-19 PARA O INICIO DO DESENVOLVEMENTO DA ACTIVIDADE
LECTIVA NO CURSO ACADEMICO 2020/2021 NOS CENTROS DE
ENSINO NON UNIVERSITARIO DE GALICIA.

ANTECEDENTES

O Estatuto de Autonomia de Galicia declara no seu artigo 31 a competencia
plena da Comunidade Auténoma de Galicia para o regulamento e a
administracion do ensino en toda a sua extensién, niveis e graos,

modalidades e especialidades.

A educacion é un dereito fundamental de todos os cidadans, consagrado pola
nosa Constitucion que no seu artigo 27 esixe das administraciéns publicas a

sUa garantia.

A COVID-19 é unha infeccion respiratoria emerxente causada polo SARS-
CoV-2 (severe acute respiratory syndrome coronavirus 2), un coronavirus
que se detectou por primeira vez en decembro de 2019 na cidade de Wuhan,
China.

O 11 de marzo de 2020 Organizacion Mundial da Saude elevou a situacion
de emerxencia de saude publica ocasionada polo COVID-19 a categoria

de pandemia internacional.

Por Acordo do Consello da Xunta do 12 de marzo de 2020 adoptaronse
medidas preventivas en materia de salde publica na Comunidade Auténoma

de Galicia, que foron seguidas da declaracion, por Acordo do Consello da

% Xacobeo 2021 thCIB


https://sede.xunta.gal/cve?idcve=i7MQFFC0B7

Verificacién: https://sede.xunta.gal/cve

CVE: iTMQFFCO0B7

B
3
i

XUNTA DE GALICIA 28 XUNTA DE GALICIA
CONSELLERIA DE EDUCACION, UNIVERSIDADE :i: CONSELLERIA DE SANIDADE
E FORMACION PROFESIONAL

Xunta do 13 de marzo de 2020, da situacion de emerxencia sanitaria no
territorio da Comunidade Auténoma de Galicia e de activacion do Plan
territorial de emerxencias de Galicia (Platerga) no seu nivel IG (emerxencia
de interese galego), como consecuencia da evolucion da epidemia do
coronavirus COVID-19.

Mediante o Real Decreto 463/2020, do 14 de marzo, publicado no BOE
numero 67, do 14 de marzo, declarouse o estado de alarma para a xestién
da situacion de crise sanitaria ocasionada polo COVID-19, situacion que foi

prorrogada por diferentes periodos por outros Reais decretos.

No que se refire especificamente ao ambito educativo o apartado 1.c do
Acordo do Consello da Xunta mencionado prevé a adopciéon, entre outras,
das seguintes medidas: suspensiéon de todo tipo de actividade lectiva

regulada en todos os centros de ensino non universitario.

A evolucién da pandemia no territorio galego e a diminucion do nimero de
contaxios fixo posible o paso das diferentes fases do Plan do Goberno

central.

Por acordo do CECOP do 5 de maio (DOG do 6 de maio de 2020)
establecéronse instrucidns sobre a presenza nos centros educativos para
prestar atencién aos procesos de admisidon e outros procedementos que

afectan @ comunidade educativa, especialmente ao colectivo de nais e pais.

Por acordo do Consello da Xunta do dia 8 de maio de 2020 aprobouse o
Protocolo polo que se establece a reincorporacion dos empregados publicos
ao traballo presencial e as medidas de prevencién fronte ao COVID-19.

O punto 2° do mesmo establece: “As previsidons contidas no presente

protocolo resultaran de aplicacién a todo o persoal empregado publico en

todos os sectores administrativos e funcionais da Xunta de Galicia, agas no
ambito educativo, sanitario e sociosanitario”. Por esta razén, o mesmo dia
esta Conselleria adoptou as decisibns complementarias precisas para a
reincorporacion ao traballo presencial e as medidas de prevencion fronte ao
COVID-19 no ambito educativo.

A Orde SND/399/2020, do 9 de maio, para a flexibilizacion de determinadas
restricidons de ambito nacional, establecidas trala declaracion do estado de
alarma en aplicacion da fase 1 do “"Plan para la transicion hacia una nueva
normalidad”, establece unha serie de previsidns en relacion cos centros

educativos.

Unha vez pasada a primeira onda epidémica, pensando xa no vindeiro curso,
€ necesario recuperar a normalidade na actividade escolar coas necesarias

precaucions de utilizacion de equipos de proteccién e distanciamento fisico.

Por iso, durante esta etapa €& necesario planificar o necesario axuste das

medidas establecidas nas fases de contencion.

O contexto epidemioldxico, sanitario e de saude publica actual permite o
inicio deste proceso de normalizacidon progresiva da actividade, denominado
reactivacién, que esta sendo avaliado de maneira continua polo sistema
sanitario de salde publica para comprobar a sua efectividade e acompafiarse
da introduciéon doutras medidas especificas que se deberan manter mais ala

da fase pandémica.

Con data 8 de xufo de 2020 aprobouse polo Comité Clinico Sanitario o
documento denominado “Plan de Reactivacién no ambito Infanto Xuvenil en
relacion coa infeccién polo VIRUS SARS-CoV 2”, no que se incluen medidas
de caracter sanitario que son tidas en consideracion na confeccién do

presente documento.

O Real Decreto-ley 21/2020, de 9 de junio, de medidas urgentes de
prevencion, contencion y coordinacion para hacer frente a la crisis sanitaria
ocasionada por el COVID-19 contén no seu artigo 9 unha breve disposicion

relativa a centros docentes.

Con data 11 de xufio o Ministerio de Educacidon e Formacion Profesional no
seo da conferencia sectorial de Educacién presentou un documento
denominado "“Acuerdos para el inicio y desarrollo del curso 2020-2021" e
enviou tamén para cofiecemento e alegacions das CC.AA o documento
denominado "“Medidas de prevencion, higiene e promocion de la salud frente
al COVID-19 para centros educativos en el curso escolar 2020-2021". Este
ultimo documento foi revisado coas alegaciéns das CC.AA e a sua version
definitiva ten data do 22 de xufio de 2020.

O acordo do Consello da Xunta do 12 de xufio de 2020 (modificado por un
do 25), sobre medidas de prevencidon necesarias para facer fronte a crise
sanitaria ocasionada polo COVID-19, unha vez superada a fase III do Plan
para a transicion cara unha nova normalidade. O punto 5 das medidas

establece as previsidns para os centros educativos co seguinte teor literal:

1. O retorno & actividade lectiva presencial dos centros docentes que
imparten o ensino do artigo 3 da Lei organica 2/2006, do 3 de maio, de
educacion, rexerase polas condicions sanitarias vixentes ao comezo do curso
escolar 2020/21.

2. Seran de obrigado cumprimento as normas sobre desinfeccion e
prevencion que determine en cada momento a autoridade sanitaria, tanto
nos centros publicos como privados. Para os supostos en que non sexa

posible gardar as distancias minimas interpersoais que se determinen sera

obrigado o uso de mascara de proteccion, con excepcion do nivel de

educacion infantil.

3. A Conselleria de Educacion, Universidade e Formacion Profesional
elaborara e aprobara, mediante resolucion, un protocolo de prevencion e
organizacion do regreso & actividade lectiva onde se recolleran as
recomendacions sanitarias aprobadas ata o momento. O dito protocolo sera

supervisado pola conselleria con competencias en materia de sanidade.

Con data do 13 de xufo de 2020 publicouse o DECRETO 90/2020 por el que
se declara la superacion de la fase III del Plan para la desescalada de las
medidas extraordinarias adoptadas para hacer frente a la pandemia de
COVID-19, aprobado mediante o Acordo do Consello de Ministros do 28 de
abril de 2020 e, polo tanto, a entrada na nova normalidade, con efectos
desde as 00.00 horas do dia 15 de xufio de 2020.

O presente documento inclie cunha interpretacion integradora as
recomendacions dos documentos denominados “Plan de Reactivacién no
ambito Infanto Xuvenil en relacién coa infeccidn polo VIRUS SARS-CoV 2"
elaborado pola Conselleria de Sanidade e cando resulta compatible con esta
as establecidas no documento "Medidas de prevencion, higiene e promocion
de la salud frente al COVID-19 para centros educativos en el curso escolar
2020-2021. Version do 22 de xufo de 2020” elaborado polo Ministerio de
Sanidade.

O protocolo foi sometido a consideracion da mesa sectorial docente e do

comité intercentros de seguridade e saude laboral da conselleria.

En atencidn as consideracion anteriores,

RESOLVO:

Aprobar, polos conselleiros de Educacion, Universidade e Formacién
Profesional e de Sanidade o presente protocolo de adaptacion ao contexto da
COVID 19 nos centros de ensino non universitario de Galicia para o curso

2020-2021 que acompaia como anexo a esta resolucidn:

Santiago de Compostela, 22 de xullo de 2020

Conselleira de Educacion, Conselleiro de Sanidade
Universidade e F.P.

Carmen Pomar Tojo Jesus Vazquez Almuifa

INTRODUCION

1. Obxecto

1.1. O presente protocolo ten por obxecto crear contornas escolares
saudables e seguras mediante o establecemento das medidas preventivas,
colectivas e individuais, que deben adoptarse no inicio do desenvolvemento
do curso escolar 2020/2021, tanto polo persoal docente e non docente como
polo alumnado e as suas familias, co obxectivo de protexer e previr no
maximo posible o risco de contaxio por COVID-19. Inclie as medidas de
deteccion precoz dos casos e a sua xestién axeitada. O documento é de
aplicacién aos centros publicos de ensino non universitario e, adaptado as
suas peculiaridades, aos centros privados concertados que imparten

ensinanzas non universitarias.

1.2. O conxunto de medidas incluidas no presente protocolo foron
examinadas polas autoridades sanitarias autondmicas, porén son obxecto de
revision continua en funciéon da evolucion do risco sanitario e das decisions
gue adopten as autoridades sanitarias autondmicas e estatais. Estas
medidas iranse actualizando cando sexa necesario, se 0s cambios na

situacion epidemioldxica asi o requiren.

MEDIDAS DE PREVENCION BASICAS

2. Principios sanitarios basicos

2.1 De conformidade co establecido coas instruciéns de caracter xeral
ditadas pola Xunta de Galicia e coas previsidons do “Plan de Reactivacién no

ambito Infanto Xuvenil en relacidn coa infeccién polo VIRUS SARS-CoV 2”

